
Oru cheere asuru Igbo aka mgba kariri akari, manandi di njikere iru ya bu oru ehighi
nne. Kemgbe otu Society for Promotion of Igbo Language Culture (SPILC) ghasara, 0
nwekwaghi ot kwudosiri ike n’iwalite asusu ha omenala Igbo. O bu ya mere e jiri hiwe
Uwandiigbo n’Qgoositi 21, 2000. Na mmalite ya, ebumnuche onye nhiwe Uwandiigbo, bu
Okammuta Ejike Eze, bu ihu na asusu Ighbo weere onodu ya n’ogbako asusu mba uwandi 90zo. O
bu nke a mere Qkammuta Eze, onye nke guru ma kuzie asusu Igbo na mahadum, jiri hoputandi
maara ihe ekwe na-aku n’asusu na agumagu Igbo ka ha soro nandi ga-edu otu ohuru a gawa

n’ihu.

Ufodu ndi sonyere ozigho Uwandiigbo malitere bu mmadu dika Okammuta M. O. Ene,
Okammuta lwu Ikwubuzo, OQkammuta Chiji Akoma, Okaikpe Ike Anyanike, Maazi Chinyeaka
Okoli, Odoziaku Carolyn Watson na Odoziaku Franches Pritchette (Nkiru), onye larala mmuo.
Na mbido ya, ndi Uwandiigbo ji ozi ikuku imeelu ezigara onwe ha ozi. Onyeisi Uwandiigbo ji
ozi ikuku ahu were na-akuzi Igbo n’efu. Mgbe ngwaese Whatsapp putara, mkparitauka

n’Uwandiigbo cheziri ihu na ya bu ngwa obiaraghury.

A sinaawayi towa uto, a bachawanyekwuo ya ji. N’afo 2020, Uwandiigbo mere nzuko
zuzugbe izizi site na ngwa Zoom. Nzuko a bu mbu a na-eji naani asusu Igbo mee nguputa ihe

nchocha n’udiri ogbako ukwu a. Ndi okammuta iri ato na ise si Mahadum na mba uwa di iche

iche sonyere n’ogbako ahu. Jonalu a bu mbiputa ufodu edemede nke ndi okammuta guputara
n’ogbako ahu. Ebe ¢ bu na edemede a guputarakariri akari ibiputa n’otu akwukwo, anyi hooro
edemede ndinchocha di na ha kara weputa mbunuche Uwandiigbo. Anyi ji aka na edemede ndi a

ga-amasi ndi nkuzi, umuakwukwo nakwa ndi niile uche ha di n’ikwalite asusu Igbo.

O bu eziokwu na nke a bu mbiputa mbu nke jonalu a, o gaghi abu nke ikpe azu. Anyi na-

atu anya na mbiputa nke abuo ga-esochi nke mbu tupu afo 2022 abiana njedebe.

Ekele anyi na-agara ndi Villanova University, tumadu ngalaba Global Interdisciplinary
Studies, bu ndi na-akwado mbiputa jonalu a nakwa ogbako Uwandiigbo kwa afo. Anyi na-
ekelekwa ndi nchikota na ndi nhazi Uwandiigbo nakwa ndi niile so anyi agba ya bu mbo ka
asusu Igbo na-aga n’ihu. O buru naichoro isonyere anyi, jee n’amawww.uwandiigbo.org denye

aha gi maobu zitere anyi ozi na admin@uwandiigbo.org. Igbo ga-adi, gbaa mgborogwu.

